
Inatsisartuni ilaasortaq Alega Hammond, Siumut
Inatsisartut
/MAANI

llulissani Royal Greenlandip tunisinermi akigititai pillugit § 37 naapertoriugu
apeqqummut akissut nr. 2012-123.

Inatsisartut suleriaasianni § 37 naapertorlugu llulissani Royal Greenlandip tunisinermi
akigititai  pillugit apeqquteqaateqgarputit. Apeqqutitit uannut akisassanngorlugit
ingerlateqqinnegarsimapput.

Naalakkersuisunut apeqqut 1

llulissani Royal Greenlandip akitigut akitsuisarnikkut tunitsivimmut namminersortumut
artorsartitsiartornera allanilu tunitsiviutigisamik akiluttortitsisoqartarluni sumik politikkimik
tunngaveqarpa?

Apeqqummut 1-imut akissut
Naalakkersuisut Royal Greenlandip ulluinnarni ingerlatsineranut akulerunneq ajormata
apeqqutit Royal Greenlandimut akeqqusimavara, taannalu ilanngullugu nassiuppara.

Naalakkersuisunut apeqqut 2

llulissani upernaaq maanna naalakkersuisut innuttaasunik ataatsimiititsinermi
aalisarnermut naalakkersuisup ogaatigaa Royal Greenlandip taamatut
inissisimatitsinera pillugu Naalakkersuisut sulitaasuat aammalu Royal Greenland
peqatigalugu oqaloqtigiinnerit qaqinniarlugit, tamannalu suliaq sumut Killippa ganorlu
isiortoqarniarpa?

Apeqqummut 2-mut akissut

Naalakkersuisut ataanilu atsiortunga sapinngisamik ingerlaavartumik Royal Greenland
ataatsimeeqatigisarparput, erseqqgissaqqissavarali Naalakkersuisut ingerlatseqatigiiffiup
ulluinnarni aqutsineranut akulerunneq ajormata, ataatsimiinnerilli ilisimatitsinertut
kaammaattuiffittullu ingerlanneqartarlutik.

E-MAILIKKUT ALLAKKAT

Namminersorlutik Ogartussat

Aalisarnermut, Piniarnermut Nunalerinermullu Naalakkersuisoqarfik
3900 Nuuk

Royal Greenland A/S-ip (RG-p) tunisinermi akigititai il.il. pillugit
Inatsisartut suleriaasianni § 37, imm. 1 naapertorlugu Inatsisartunut
ilaasortap Alegqa Hammondip 3. maj 2012-imi apeqqutaa

I. Aallarniut.

Apegqqummut siuliani taanegartumut atatillugu siullermik uppernarsarnegassaaq RG-p
tunisinermi akigititaanut ingerlataanullu atatillugu aktiaateqarluni ingerlatseqatigiiffiit
pillugit inatsimmi unammillegatigiinnermullu inatsimmi maleruaqqusat
tunngavigineqarmata.

Tamatuma kinguneraa ingerlatseqatigiiffiup soqutigisai taamaalillunilu aamma
Namminersorlutik Ogartussat piginnittutut soqutigisaat aktiaateqgarluni ingerlatseqatigiiffiit
pillugit inatsimmi piumasarinegartutut sapinngisamik pitsaanerpaamik isumaginegarmata.

Tamannali unammillegatigiinnermut inatsimmi maleruagqusat malillugit pivoq. Inatsimmi
pinegartumi anguniarnegarpoq suliffeqarfinnut atuisunullu iluagutaasumik
unammillegatigiinneq sunniutegarluartoq aqqutigalugu inuiaqgatigiit pigisaannik nalilinnik
atorluaanissaq.

II. Ilulissani inissisimaneq.
Ilulissani unammillegatigiinnermi nassuiaatigineqartutut maanna inissisimasoqgarpoq.

RG gangaaniilli sumiiffimmi aalisakkanik pisisarpoq suliareqqginneqgarnissaat
tuniniarneqarnissaallu siunertaralugu. Ukiualunnguit matuma siorna suliffeqarfik alla RG-
mut unammillerluni Ilulissani assingusumik ingerlatagalerpoq, taamatullu inissisimaneq RG-





mit soorunami eqqumaffiginiarneqarpoq - soorlu suliffeqarfiit suulluunniit aamma
taamaaliussagaluartut, namminersortuugaluarunik imaluunniit pisortanit piginegaraluarunik.

Assersuutigalugu  akit  iluarsiiviginerisigut  aalisartunit  tunisassiassanik  pisisartut
tunisassiassamut atatillugu unammilleqatigiinngippata tamanna unammillegatigiinnermut
inatsimmi siunertarisanut akerliussaaq.

Aammalu suliffeqarfik unammillertoq pinegartoq tunisassiassat pillugit unammillerteqarnani
pilersinneqgarsinnaasoq naatsorsuutiginegarpat inuussutissarsiornikkut suliffeqarfinnut
nalinginnaasumik atugassarititaasut kukkusumik nalilersornegarsimassapput.

RG-p ingerlatsisunut allanut unammillerluni tunisassiassat pisariagartut qulakkeerniarnerat
ingerlatiinnassavaa. Suliffegarfillu tamatumunnga piareersimalluarpoq.

Qasigiannguani nutarterinissamut pitsanngorsaanissamullu millioninik marlunnik
kisitsisitalinnik  aningaasaliisoqarpoq. Aalisakkanik suliareqgiinissamut inuit 130-t
sulisorineqarput. Suliffeqgarfiup taamaaliornermigut isertitagarnerussutai tunisinermi akit
aalisartunut atuutsinneqgartut unammillersinnaalluartut pilersinnissaannut
periarfissiissapput.

Aammattaaq oqgaatiginegarsinnaavoq RG-p ingerlatseqatiqiiffiit piginneqataaffigisani
ukiorpassuarni misilitttagagartut aqqutigalugit tunisassiani tunisarmagit. Taamaaliornikkut
tunisinermi akit pitsaasut pissarsiarinegartarput, tamannalu tunisinermi akit aalisartunut
atuutsinnegartut unammillersinnaalluartut pilersinnissaannut aamma peqataalluni.

Paasitinnegarnerput malillugu Ilulissani unammillertutsinni aalisakkat tunineqgartut
annikitsuinnaat suliareqginneqgartarput. Aammattaaq suliffeqarfiup tunisassiani niuernermi
akunnermiliuttunut tunisarpai, taakku tunisassiap atuisumut anngutinnginnerani aamma
iluanaaruteqgartussaallutik. Tunngavissat taakku marluk suliffeqgarfiup
unammillersinnaassusia gajannarsisippaat aammalu tunisinermi  akinik aalisartut
pitsaanerpaamik negeroorfiginissaannut periarfissai sanngiillisillugit.

Tunisassiassat pillugit unammillegatigiinneq illuinnarsiortog RG-mit misiginegartoq
aallunnagu suliffiup iluani pissutsit taamaattut aallunnegarsinnaalluarput.

III. Apeqqutip imarisai allat.

Apeqqutegartumit  oqgaatiginegarpoq najukkani  unammillerfiunngitsuni  tunisinermi
akigitinnegartoq najukkani unammillerfiusuni aki gaffassarniarlugu appartinneqgartoq.
Tassunga atatillugu oqaatigineqassaaq apeqquteqartup oqgarneratut RG-p tunisinermi
akigititani iluarsineq ajormagit.

Aamma apeqquteqartumit oqgaatiginegarpoq RG-p ilulissani aalisakkanik tunisinermi
akigititai tunitsiviup unammillertup akigititaanit gaffasinnerujuaannartut. Apeqquteqgartup
oqaatigisaminut uppernarsaatissat erseqginnerusut paasissutissiissutiginngilai aammalu akit
pillugit kisitsisitigut paasissutissanik tigummiaganngilagut. Tunisinermik ingerlatagartunik
inuussutissarsiornermilu  allanit paasissutissat pissarsiarisagut malillugit sumiiffimmi
aalisakkanik  pisiortortut  pingasuusut  tunisinermi  akigititaat = paarlakaajaallutik
gaffasinnerpaasut.





Naggasiullugu ogaatigissavara apeqqummi Aalisarnermut, Piniarnermut Nunalerinermullu
Naalakkersuisup ogaaseqaataanut attuumassuteqgartumi immikkoortut aappaat
Naalakkersuisunit isummerfigineqartussaasorigakku.

